
Ղրղզստանի Հանրապետության՝ «Եվրասիական տնտեսական միության մասին» 2014 թվականի մայիսի 29-ի պայմանագրին միանալու առնչությամբ Ղրղզստանի Հանրապետության կողմից «Եվրասիական տնտեսական միության մասին» 2014 թվականի մայիսի 29-ի պայմանագրի, Եվրասիական տնտեսական միության իրավունքի մաս կազմող առանձին միջազգային պայմանագրերի և Եվրասիական տնտեսական միության մարմինների ակտերի կիրառման պայմանների և անցումային դրույթների մասին 2015 թվականի մայիսի 8-ին ստորագրված արձանագրության մեջ փոփոխություն կատարելու մասին արձանագրության հաստատման նպատակահարմարության մասին


Ղրղզստանի Հանրապետության՝ «Եվրասիական տնտեսական միության մասին» 2014 թվականի մայիսի 29-ի պայմանագրին միանալու առնչությամբ Ղրղզստանի Հանրապետության կողմից «Եվրասիական տնտեսական միության մասին» 2014 թվականի մայիսի 29-ի պայմանագրի, Եվրասիական տնտեսական միության իրավունքի մաս կազմող առանձին միջազգային պայմանագրերի և Եվրասիական տնտեսական միության մարմինների ակտերի կիրառման պայմանների և անցումային դրույթների մասին 2015 թվականի մայիսի 8-ին ստորագրված արձանագրության մեջ փոփոխություն կատարելու մասին արձանագրությունը (այսուհետ՝ Արձանագրություն) ստորագրվել է 2018 թվականի մայիսի 14-ին Սոչի քաղաքում կայացած Եվրասիական միջկառավարական խորհրդի նիստի շրջանակներում՝ ԵԱՏՄ անդամ պետությունների վարչապետների մակարդակով:
ԵԱՏՄ-ին Ղրղզստանի միանալու կապակցությամբ 2015թ. մայիսի 8-ին ստորագրված և 2015թ. օգոստոսի 12-ին ուժի մեջ մտած վերոհիշյալ արձանագրության 37-րդ կետի համաձայն՝ Ղրղզստանը պետք է ապահովի իր պետական սահմանի անցակետերի (ապրանքների և տրանսպորտային միջոցների տեղափոխման վայրերի) սարքավորվածությունը և նյութատեխնիկական հագեցվածությունը՝ ԵԱՏՄ-ին ՂՀ միանալու պայմանագիրն ուժի մեջ մտնելու ամսաթվից 24 ամիսը լրանալուց ոչ ուշ՝ ԵԱՏՄ մաքսային սահմանի վրա Ղրղզստանի բոլոր անցակետերը՝ ԵԱՏՄ իրավունքը կազմող՝ մաքսային իրավահարաբերությունները կարգավորող միջազգային պայմանագրերի և ակտերի պահանջներին համապատասխան:
2018թ. մայիսի 14-ին ստորագրված արձանագրությամբ վերոնշյալ 24-ամսյա ժամկետը երկարաձգվել է մինչև 48 ամիս: 
Հաշվի առնելով, որ նշյալ 24-ամսյա ժամկետը լրացել է 2017թ. օգոստոսի 12-ին՝ Արձանագրության 2-րդ հոդվածի առաջին պարբերության մեջ ամրագրվել է, որ   Արձանագրության գործողությունը տարածվում է 2017թ. օգոստոսի 12-ից ծագած իրավահարաբերությունների վրա:  
Ելնելով վերոգրյալից՝ ՀՀ տնտեսական զարգացման և ներդրումների նախարարությունը նպատակահարմար է համարում Արձանագրության հաստատումը:

